
ACTA Nº 15 DA XUNTA ELECTORAL DA FEDERACIÓN GALEGA DE ATLETISMO

TOMA DE POSESIÓN DA PRESIDENCIA

O 31 de outubro de 2026, ás 10 horas, mediante medios telemáticos, comparece D. 

Iván Pablo Sanmartín Carreira ante a Secretaría da Xunta Electoral da Federación 

Galega de Atletismo, exercida por D. Manuel A. Suárez Collantes, para formalizar a 

toma de posesión do cargo de presidente da Federación. 

ANTECEDENTES

PRIMEIRO.- Na sesión constitutiva da Asemblea Xeral celebrada o 23 de outubro de 

2026 resultou elixido para a Presidencia da Federación Galega de Atletismo D. Iván 

Pablo Sanmartín Carreira, sen necesidade de votación por existir unha única 

candidatura definitiva. 

SEGUNDO.- Mediante a Acta nº 13, do 26 de outubro de 2026, a Xunta Electoral 

efectuou a súa proclamación provisional como presidente electo. 

TERCEIRO.- Transcorrido o prazo de impugnación sen que se interpuxese recurso 

ningún, a Xunta Electoral, mediante a Acta nº 14, do 30 de outubro de 2026, 

proclamouno definitivamente presidente electo e dispuxo a súa toma de posesión ao día 

seguinte, conforme ao artigo 24.14 do Regulamento Electoral. 

FORMALIZACIÓN DA TOMA DE POSESIÓN

PRIMEIRO.- Aceptación e toma de posesión

D. Iván Pablo Sanmartín Carreira manifesta expresamente que acepta o cargo de 

presidente da Federación Galega de Atletismo e asume as funcións e 

responsabilidades inherentes a este, de conformidade coa normativa aplicable e cos 

estatutos federativos. 

En consecuencia, queda formalizada a súa toma de posesión con efectos desde 

hoxe, 31 de outubro de 2026, do que deixa constancia a Secretaría da Xunta Electoral 

mediante a presente acta. 

SEGUNDO.- Designación de membros da Comisión Delegada

Faise constar que, desde esta toma de posesión, se inicia o cómputo do prazo de dez 

días hábiles previsto no artigo 25.2 do Regulamento Electoral para que a Presidencia 

designe os tres membros da Comisión Delegada cuxo nomeamento lle corresponde. 

TERCEIRO.- Remisión e publicidade

Remitirase copia da presente acta á Secretaría Xeral para o Deporte no prazo de 

dous días hábiles, conforme ao artigo 24.14 do Regulamento Electoral. 

Publicarase na sección “ELECCIÓNS 2026” da páxina web federativa e comunicarase 

á Comisión Xestora para os efectos oportunos. 



E para que así conste, esténdese a presente acta, que asinan o presidente que toma 

posesión e o secretario da Xunta Electoral, na data indicada. 

O presidente da Federación Galega de Atletismo 

Asdo.: Iván Pablo Sanmartín Carreira 

O secretario da Xunta Electoral 

Asdo.: Manuel A. Suárez Collantes 


